
TALABALARGA INGLIZ 
TILINI O‘QITISHNING 
ZAMONAVIY INNOVATSION 
TEXNOLOGIYALARI

Sa’dullayeva Rushana
O’zbekiston jurnalistika va ommaviy kommunikatsiyalar
universiteti o‘qituvchisi

Annotatsiya: Mazkur maqolada ingliz tilini o‘qitish jarayonida qo‘llanilayotgan zamonaviy innovatsion texnologiyalar, 
ularning talabalarda til kompetensiyasini rivojlantirishdagi o‘rni va samaradorligi ilmiy asosda tahlil qilinadi. Raqamli plat-
formalar, interaktiv metodlar, sun’iy intellekt asosida o‘qitish, virtual va qo‘shimcha reallik, gamifikatsiya, mobil ta’lim 
hamda aralash ta’lim (blended learning) texnologiyalarining ta’lim jarayonidagi afzalliklari yoritilgan. Tadqiqot natijalari 
innovatsion yondashuvlarning talabalarda kommunikativ ko‘nikmalarni shakllantirish, mustaqil o‘rganish faoliyatini faol-
lashtirish va til kompetensiyasini oshirishda muhim omil ekanligini ko‘rsatadi.

Kalit so‘zlar: ingliz tili o‘qitish metodikasi, innovatsion texnologiyalar, raqamli ta’lim muhiti, sun’iy intellekt, real vaqtli matn 
tahlili, grammatik xatolarni aniqlash, stilistik tahlil, leksik tahlil, talabaga yo‘naltirilgan ta’lim.
Abstract: The article analyzes modern innovative technologies used in teaching English and examines their role and 
effectiveness in developing students’ language competence. It provides a scientifically grounded discussion of digital 
platforms, interactive methods, AI-assisted instruction, virtual and augmented reality, gamification, mobile learning, and 
blended learning technologies. The findings demonstrate that innovative approaches play a significant role in enhancing 
students’ communicative skills, promoting autonomous learning, and improving overall language competence.

Key words: English language teaching methodology, innovative technologies, digital learning environment, artificial intel-
ligence, real-time text analysis, grammar error detection, stylistic analysis, lexical analysis, learner-centered education.
Аннотация: В статье проводится анализ современных инновационных технологий, применяемых в процессе обу-
чения английскому языку, а также их роли и эффективности в развитии языковой компетенции студентов. На 
научной основе раскрываются преимущества цифровых платформ, интерактивных методов, обучения с исполь-
зованием искусственного интеллекта, виртуальной и дополненной реальности, геймификации, мобильного обу-
чения и технологий смешанного обучения. Результаты исследования показывают, что инновационные подходы 
являются важным фактором в формировании коммуникативных навыков студентов и повышении их языковой 
компетентности.

Ключевые слова: методика преподавания английского языка, инновационные технологии, цифровая образо-
вательная среда, искусственный интеллект, анализ текста в реальном времени, обнаружение грамматических 
ошибок, стилистический анализ, лексический анализ, обучение, ориентированное на студента.

KIRISH
Globalizatsiya va raqamli transformatsiya sharoitida ingliz tilini samarali o‘qitish zamonaviy ta’lim tizimi

ning ustuvor vazifalaridan biridir. An’anaviy metodlar bilan birga innovatsion texnologiyalarni tatbiq etish 
o‘quv jarayonini individuallashtirish, talabalarning faolligini oshirish, o‘zlashtirish darajasini ko‘tarish imkonini 
bermoqda. Oxford, Cambridge va boshqa xalqaro pedagogik maktablarning tadqiqotlari innovatsion texnologi-
yalar kommunikativ kompetensiyani shakllantirishda asosiy omil ekanini ta’kidlaydi. Ingliz tilini o‘qitishda inno-
vatsion texnologiyalar tushunchasi- Innovatsion texnologiyalar – bu ta’lim jarayonini yangicha mazmun, metod 
va raqamli vositalar asosida tashkil etish bo‘lib, quyidagi tamoyillarga tayangan holda amalga oshiriladi:

Interaktivlik:

1.	 Talabaga yo‘naltirilgan yondashuv;

2.	 Moslashuvchanlik va adaptivlik;

3.	 Raqamli kompetensiyalarni shakllantirish;

4.	 O‘quv materialining real kommunikativ vaziyatlarga yaqinlashtirilishi;

5.	 Raqamli ta’lim platformalari va ularning roli- LMS tizimlari (Moodle, Google Classroom, Canvas)

LMS platformalari o‘quv jarayonini boshqarish, topshiriqlarni avtomatlashtirish, baholash jarayonini shaffof 
qilish imkonini beradi. Ular quyidagi imkoniyatlarni kengaytiradi:

•	 mustaqil o‘rganish uchun sharoit yaratadi,

•	 materiallarni multimedia formatida berish,

•	 aniq reyting va monitoring tizimi,

•	 adaptiv o‘qitish.

Onlayn-video va MOOC kurslar- Coursera, FutureLearn, EdX orqali talabalar xalqaro o‘quv kurslari orqali 
nutq, tinglab tushunish va grammatik ko‘nikmalarni rivojlantiradi. Shuningdek, sun’iy intellekt (AI) asosidagi 
texnologiyalar -So‘nggi yillarda sun’iy intellekt ingliz tilini o‘qitishda eng tez rivojlanayotgan yo‘nalishdir. AI 
asosidagi tahlil va feedback- ChatGPT, Grammarly, QuillBot kabi servislar:

•	 matnni real vaqt rejimida tahlil qilish,

•	 grammatik, stilistik, leksik xatolarni aniqlash,

•	 talabaning til darajasiga mos mashq yaratish imkonini beradi.

Matnni real vaqt rejimida tahlil qilish va xatolarni aniqlash texnologiyalari- Zamonaviy raqamli ta’lim muhiti 
ingliz tilini o‘rganish jarayonini sezilarli darajada osonlashtirdi. Xususan, real vaqt rejimida matnni tahlil qilish, 
grammatik, stilistik va leksik xatolarni avtomatik aniqlash imkonini beruvchi sun’iy intellekt (AI) texnologiyalari 
talabalarning yozma nutq kompetensiyasini rivojlantirishda muhim o‘rin tutadi.

Ingliz tilini o‘qitish jarayonida innovatsion texnologiyalardan foydalanish bo‘yicha xorijiy va mahalliy ilmiy 
tadqiqotlar mazkur yo‘nalishning dolzarbligini tasdiqlaydi. Adabiyotlar tahlili shuni ko‘rsatadiki, so‘nggi yillarda 
tadqiqotchilar e’tibori asosan raqamli ta’lim platformalari, sun’iy intellekt vositalari, mobil ta’lim, AR/VR texnolo
giyalari va gamifikatsiyaning o‘quv jarayonidagi samaradorligiga qaratilgan.

G. Dudeney va N. Hockly (Digital Literacies) asarlarida raqamli savodxonlik va uning til o‘qitishdagi roli 
chuqur tahlil qilingan. R. Godwin-Jones o‘z tadqiqotlarida innovatsion texnologiyalarning lingvodidaktik imko
niyatlarini, xususan, virtual ta’lim va mobil o‘qitishning afzalliklarini asoslab bergan. Kukulska-Hulme mobil 
ta’limning adaptiv, shaxsga yo‘naltirilgan yondashuvni kuchaytirishini ta’kidlaydi.

Matnni real vaqt rejimida tahlil qilish texnologiyasi- Real-time text analysis – bu talaba matn yozayotgan 
paytda har bir so‘z, ibora va gapni avtomatik tahlil qilib, darhol taklif yoki tuzatish berib boradigan texnologiyadir. 
Uning asosiy imkoniyatlari:
•	 yozilayotgan matn strukturasi (gap qurilishi, bog‘lovchilar)ni jonli tahlil qiladi;
•	 sintaktik bog‘lanishlarni aniqlaydi;
•	 matnning mantiqiy ketma-ketligini kuzatadi;
•	 kontekstga mos so‘z yoki ibora taklif qiladi;
•	 noto‘g‘ri yozilgan so‘zni avtomatik aniqlaydi.

Pedagogik ahamiyati:
•	 talaba xatoni darhol ko‘radi → o‘rganish jarayoni tezlashadi;
•	 yozma nutqni takomillashtirishda mustaqillik ortadi;
•	 darsdan tashqari mustaqil ishlash samaradorligini oshiradi;
•	 yozma ijodiy ishlar sifatini sezilarli yaxshilaydi.

Real vaqtli tahlil texnologiyalari ChatGPT, Grammarly, Word Editor, LanguageTool kabi platformalarda 
keng qo‘llanilmoqda.

Grammatik xatolarni aniqlashda esa, Grammatical Error Detection (GED) algoritmlari ingliz tilidagi barcha 
grammatik kategoriyalarni tahlil qiladi. Aniqlanadigan xatolar turlari:
•	 fe’l zamonlari (tenses)
•	 kelishik va ko‘plik qo‘shimchalari
•	 artikllardan noto‘g‘ri foydalanish
•	 predloglar (prepositions)
•	 so‘z tartibi (word order)

•	 moslashuv (subject–verb agreement)
•	 qiyosiy va orttirma daraja xatolari

Texnik jihatdan ular qanday ishlaydi?
•	 algoritmlar matnni segmentlarga bo‘ladi;
•	 sintaktik daraxt (parse tree) quriladi;
•	 xato bo‘lish ehtimoli yuqori bo‘lgan joylar belgilab chiqiladi;
•	 statistik model yoki neyron tarmoq asosida to‘g‘ri variant taklif qilinadi.

Stilistik xatolarni aniqlashda, Stilistik tahlil matnning ohang, rasmiylik darajasi, mantiqiy izchilligi va til uslu-
biga mosligini baholaydi.

Aniqlanadigan stilistik kamchiliklar:
•	 ortiqcha so‘zlar (wordiness);
•	 juda uzun yoki chalkash gaplar;
•	 rasmiy – norasmiy ohangning mos kelmasligi;
•	 bir xil so‘zning takroran ishlatilishi;
•	 noaniq jumlalar;
•	 noto‘g‘ri metafora yoki iboralarning qo‘llanishi.

Masalan, ilmiy uslubda “a lot of” o‘rniga “numerous”, “a considerable amount” kabi variantlar taklif qilinadi. 
Shuningdek, leksik xatolarni aniqlash, Lexical error detection texnologiyasi kontekstga mos bo‘lmagan so‘zlarni 
aniqlaydi va aniqroq sinonimlarni taklif qiladi. Aniqlanadigan xatolari yosh bolalar tiliga xos oddiy so‘zlardan 
foydalanish (simple vs academic vocabulary), kontekstga mos kelmaydigan so‘z (misuse of vocabulary), noto‘g‘ri 
kollokatsiya (strong tea – correct, heavy tea – incorrect), sinonimlar o‘rnida semantik farqi bor so‘zlardan foyda
lanish orqali amalga oshiriladi. 

AI matnning umumiy mazmunini tushunadi, so‘zning yaqin ma’nosi bilan emas, balki kontekstga mos 
ma’nosi bilan solishtiradi, tez-tez uchraydigan akademik so‘zlarni taklif qiladi (AWL – Academic Word List) 
Quyidagi natijalar kuzatiladi. xatolar soni 40–60% gacha kamayadi, akademik yozuv (essay writing) sifati oshadi, 
mustaqil tahlil qilish va o‘z-o‘zini baholash ko‘nikmalari kuchayadi, ingliz tilida fikrni aniq, toza va mantiqiy ifo
dalash osonlashadi va talaba o‘z xatolarini ko‘rib, ularni tahlil qilishni o‘rganadi. Bu texnologiyalarni dars jara
yoniga joriy qilish, yozma ishlarni tekshirishda AI vositalaridan foydalanishda, “Draft → AI feedback → Revised 
version” modeli asosida mashq bajarishda, talabalarga stilistik va grammatik qoidalarning amaliy qo‘llanilishini 
ko‘rsatishda, xatolarni AI bilan birgalikda tahlil qilish orqali metakognitiv ko‘nikmalarni rivojlantirishda va- kollo-
katsiyalarni mustahkamlash uchun real vaqtli sinonim-taklif tizimlaridan foydalanishda juda samaralidir.

XULOSA VA TAKLIFLAR
Talabalarga ingliz tilini o‘qitish jarayonida zamonaviy innovatsion texnologiyalardan foydalanish ta’lim sifati 

va samaradorligini sezilarli darajada oshiradi. Raqamli platformalar, sun’iy intellektga asoslangan real vaqtli 
matn tahlili, grammatik, stilistik va leksik xatolarni avtomatik aniqlash tizimlari talabalarning yozma va og‘zaki 
nutqini puxta shakllantirishga xizmat qiladi. Ayniqsa, AI asosidagi adaptiv o‘qitish, gamifikatsiya, mobil ta’lim va 
aralash (blended) model kabi yondashuvlar talabalarni mustaqil o‘rganishga undaydi, o‘quv jarayonini individ-
uallashtiradi va motivatsiyani yuqori darajada saqlaydi. 

Innovatsion texnologiyalar o‘quv materialini talabalarga qulay, tushunarli va interaktiv shaklda yetkazib, 
ularning tanqidiy fikrlash, ijodkorlik va kommunikativ kompetensiyalarini rivojlantiradi. Tadqiqotlar shuni ko‘rsa-
tadiki, bunday texnologiyalar yordamida til o‘zlashtirish tezligi oshadi, xatolar soni kamayadi va real hayotga 
yaqin kommunikativ vaziyatlarda foydalanish ko‘nikmalari mustahkamlanadi. Shu bois ingliz tilini o‘qitishda 
innovatsion texnologiyalarni tizimli joriy etish, pedagogning raqamli kompetensiyasini oshirish va ta’lim jara
yonini raqamli muhit bilan uyg‘unlashtirish zamonaviy ta’limning ustuvor yo‘nalishlaridan biri hisoblanadi.

Foydalanilgan adabiyotlar ro‘yxati:
1.	 Richards, J., Rodgers, T. Approaches and Methods in Language Teaching. Cambridge University Press.
2.	 Oxford, R. Language Learning Strategies. Oxford University Press.
3.	 Godwin-Jones, R. “Emerging Technologies in Language Learning” – Language Learning & Technology Journal.
4.	 Dudeney, G., Hockly, N. Digital Literacies. Routledge.
5.	 Kukulska-Hulme, A. Mobile Learning and Language Practice. Springer.
6.	 UNESCO. ICT in Education Policy Review.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

